
djembatan Kali-Banger, balik ambil djalan Grogolan teroes ka Keplekan, biloek ka Pasar-Asem, liwat Petjinan (Pintoe Dalem), Baro, Karang-Sari, Heerenstraat, liwat djembatan balik lagi ka Keplekan poelang.

Didjalan Tjan soeda tjeritaken apa ia bikin di Tjomal sedeng Oey dengerin sadja dengen tersenjoem, tida oeroeng dalem hatinja merasa heran aken sobatnja poenja keras hati sampe disitoe, maka ia kasi slamet, jang ichtiarnja tentoe malahan soeda terkaboel.

Itoe tempo soeda lama djoega orang pasang lampoe dan Tjan bilang pada Oey ia lantas maoe bitjara dengen Bok Darmi di rcema sebla dan Oey bilang, ia djoega maoe djadi saksi, dari itoe kira lagi satoe djam, jang tentoe Tjan soeda bitjara beres, ia lantas dateng.

Dengen selirik an sadja Tjan mengarti apa soeda djadi disitoe, koetika diliatnja Bok Darmi ada beserta anaknja dan Wardji. la pikir tentoe Bok Darmi soeda bitjara dan djadi ketaoean ia poenja membohong. Soenggoe ia djadi bingoeng djoega dan tida loepoet merasa maloe pada dirinja sendiri, apa lagi tempo Wardji memandang padanja ia rasaken matanja Wardji seperti djaroem menoesoek moekanja.

Tetapi dari sebab Wardji mesem-mesem sem-

